
Inzko se sastao s austrijskim
saveznim  ministrom
Ostermayerom

Visoki predstavnik Valentin Inzko sastao se danas u Sarajevu s
austrijskim saveznim ministrom za umjetnost, kulturu, ustav i
medije, dr. Josefom Ostermayerom. Glavne teme razgovora bile
su  razvojne mogućnosti i trenutačna politička situacija u
Bosni i Hercegovini.

Prioritet  novoformiranog  Vijeća  ministara  je  stimuliranje
ekonomije,  infrastrukturni  projekti  i  priliv  investicija.
“Postoje  potencijali  u  poljoprivredi,  šumarstvu,  turizmu  i
energetici. Bosna i Hercegovina ne koristi dvije trećine svoga
hidropotencijala,  iako  već  sada  izvozi  struju,”  rekao  je
Inzko.  Visoki  predstavnik  je  također  spomenuo  izuzetna
dostignuća Bosne i Hercegovine na kulturnoj sceni, posebno
kada su u pitanju filmska umjetnost i glazba.

U  razgovoru  s  gostom  iz  Beča,  Inzko  je  pohvalio  izuzetno
zalaganje Austrije u političkoj, ekonomskoj i vojnoj sferi u
Bosni i Hercegovini. “Nakon potpisivanja Mirovnog sporazuma,
austrijske  kompanije  su  imale  pionirsku  ulogu  ulažući  u
prerađivačku industriju i bankarski sektor, te i danas služe
mnogim drugim investitorima kao primjer,” rekao je Inzko.

Inzko je pozvao na nastavak međunarodnog angažmana u Bosni i
Hercegovini, sve dok zemlja ne bude čvrsto i nepovratno na
putu pristupanja EU. “Važno je da se jednom preuzeti zadaci
završe pouzdano i odgovorno,” rekao je visoki predstavnik.

